
Bifasiese sisteme waar die katalisator in die een fase opgelos word en die ander fase die substraat
en produkte bevat vergemaklik die isolasie van die produkte. Ruhrchemie/Rhone-Poulenc
(RCH/RP) het wateroplosbare gesulfoneerde fosfiene gesintetiseer wat as ligande in
rodiumkomplekse gebruik word [2g, 3a, 15, 16]. ‘n Waterige bifasiese sisteem is dus ontwikkel
waar die katalisator (Rb/TTPTS, TTPTS = natrium trisulfonatotrifenielfosfien) in die waterfase
opgelos is. Die produkte word eenvoudig deur dekantering van die waterfase geskei. Die
aanwending van hierdie bifasiese sisteem is egter beperk tot korter olefiene (< C5) wat gedeeltelik

oplosbaar is in water.

Ioniese vloeistowwe word ook as reaksie media oorweeg. Die groepe van Knochel [17] en
Wasserscheid het onlangs kationiese fosfienligande (A en B, [18] Skema 1.6) gebruik om die
verlies van die katalisator te minimiseer. Die loging van die katalisator vanaf die ioniese vloeistof
na die substraat veroorsaak ‘n betekenisvolle verlies van die katalisator. Die geraamte van die
ioniese vloeistof word dus in die ligand geinkorporeer om te verseker dat die katalisatore in die

ioniese vloeistowwe opgelos bly.

Skema 1.6

Die rodium-gebaseerde hidroformilering (100°C; 3.0 x 10° Pa; CO/Ha, 1:1) van l-okteen met
ligand A en B in [BMIM][PF¢] is ondersoek. Die n/i-verhouding vir die reaksie is 2.8 en 1.1 vir
ligand A en B onderskeidelik. Volgens Wasserscheid vind geen betekenisvolle loging van die
katalisator plaas nie maar die organiese fase was nogtans nie heeltemal kleurloos nie. Loging van

die katalisator het dus wel genoegsaam plaasgevind om die organiese substraat en

